
Për Njoftim të Menjëhershëm: 26 shkurt 2013 

GUVERNATORI KUOMO (CUOMO) NJOFTON SE DEPARTAMENTI I SHERBIMEVE FINANCIARE 

(DEPARTMENT OF FINANCIAL SERVICES) DO TE PERSHPEJTOJE ZGJIDHJEN E KERKESAVE TE SIGURIMIT 

NE ZONAT E PREKURA NGA SENDI (SANDY) 

 

Guvernatori Endrju M. Kuomo (Andrew M. Cuomo) njoftoi sot se Departamenti i Shërbimeve Financiare 

(Department of Financial Services) (DFS) është duke vendosur rregulla të reja për të përshpejtuar 

përpunimin e kërkesave të sigurimit në zonat e prekura nga stuhia Sendi (Sandy). Rregullorja e re 

pakëson sasinë e kohës që një sigurues mund të vonojë vendimin e tij mbi një kërkesë dhe kërkon që 

siguruesit të raportojnë pranë Departamentit sesa kërkesa po vonojnë dhe arsyet për vonesat.  

 

“Ndërsa shumë kërkesa në zonat e prekura nga stuhia Sendi (Sandy) kanë përfunduar, Departamenti i 

Shërbimeve Financiare (Department of Financial Services) ende është duke marë shumë ankesa nga 

banorët e Nju Jorkut (New Yorkers) kërkesat e të cilëve nuk janë zgjidhur,” tha Guvernatori Kuomo 

(Cuomo). “Këto rregullore të reja do t’i nxisin siguruesit që të veprojnë me ato kërkesa sa më shpejt që 

të jetë e mundur, në mënyrë që njerëzit të mund të ndreqin shtëpitë e tyre dhe të kthehen përsëri në 

jetën e tyre.” 

 

Kryeinspektori i Shërbimeve Financiare (Superintendent of Financial Services) Benxhëmin M. Loski 

(Benjamin M. Lawsky) tha, “Për kërkesat që nuk po zgjidhen, duam që të kuptojmë se cilat janë 

problemet dhe çfarë është duke shkaktuar vonesat. Me më shumë informacion, mund të jemi në gjendje 

të ndihmojmë në zgjidhjen e çështjeve në përfitim si të konsumatorëve, ashtu edhe të ndërmarrjeve. 

Qëllimi përfundimtar është të sigurojmë se pronarët e shtëpive marrin çdo fond që u takon sa më shpejt 

që të jetë e mundur.” 

 

Sipas rregulloreve të tanishme të sigurimit, pasi një pronar i shtëpisë paraqet provë të humbjes, 

siguruesit kanë 15 ditë të biznesit për t’u përgjigjur me një vendim. Nëse një sigurues nuk është në 

gjendje që të marë një vendim në atë kohë, siguruesi duhet t’i paraqesë pronarit të shtëpisë një arsye që 

u desh për kohën shtesë -- por bërja e kësaj i jep siguruesit një zgjatje automatike prej 90 ditësh. Nuk ka 

asnjë kufizim mbi numrin e zgjatjeve shtesë prej 90 ditësh në dispozicion të një siguruesi. Siguruesit 

gjithashtu duhet t’u japin kërkuesve njoftim për çdo dokument ose formular që duhet për të përfunduar 

provën e kërkesës së tyre brenda 6 ditë të biznesit nga marrja e kërkesës.  

Në përgjigje të ankesave se ndërmarrjet e sigurimit janë duke vonuar pranimin ose mohimin e kërkesave 

në lidhje me Sendin (Sandy), Departamenti është duke vendosur ndryshimet e mëposhtme.  

• Nëse një sigurues nuk është në gjendje të marë një vendim mbi kërkesën brenda kohës së 

lejuar, zgjatjet tani janë vetëm 30 ditë, jo 90 ditë.  

• Çdo letër e zgjatjes që i dërgohet një të siguruari duhet të japë jo vetëm arsyen për zgjatjen, 

por një vlerësim të datës që siguruesi pret që procesi i marrjes së vendimit të përfundojë. 

• Siguruesit duhet të raportojnë çdo javë tek DFS për çdo kërkesë që është zgjatur përtej kuadrit 

fillestar të marrjes së vendimit prej 15 ditësh. Ky raport do të përfshijë, mes elementëve të tjerë, 

shumën e humbjes të kërkesës, arsyen e duhur për zgjatjen e siguruesit, numrin e zgjatjeve që 

siguruesi ka përdorur tashmë dhe datën e pritur për vendimin e tij. 

• Njoftimi i kërkuesve se cilat dokumenta dhe formularë do të duhet për të përfunduar kërkesën 

tani duhet të jepen në një dokument të hollësishëm me shkrim.  

 

“Mbledhja e këtij informacioni do t’i lejojë Departamentit që të mbikqyrë procesin e kërkesave dhe 

arsyet për çdo vonesë në vendime. Gjithashtu do të inkurajojë siguruesit që të përshpejtojnë procesin e 

zgjidhjes së kërkesave,” tha Kryeinspektori Loski (Lawsky). 

